
3¢ listennad

J. Larrieu, Perwenan 60,00
J.-J. Monnier, Landreger 20.00
E. Tourneux, Paris (75 20,00
J. Mikael S., Brest 35,00
Y.-V. An Deufv, Kastell-Paol 20,00
Dishanw, «Criéen, Konk-Kernew 5.00
J.-L. Allain, Saclay (91) 10,00
M. Bertin, Palaiseau (91) 40,00
P. Le Joncour, Douarnenes 40,00
J.-Y. Allain, Paris (75) 60.00
K. Ollivier, An Arvor 60.00
A. Russon, Ar Chapel war Erzr 10.00
A. Russon, Ar Chapel war Erzr 60,00
P. Person, Brest 10.00
400,00

Diwar al listennadou all 755,00
War-un-dro 1155,00

Tapet ganeomp adarre un dornad gwen
neien a drugarez deoc h-c'hwi, lennerion ger.
En desped d’an diaesteriot arc’hant a zo lod
eus buhez pemdezieg al lodenn vrassan eus
hon komananterion, e santer, e weler, beb
mis, unanig bennag prederiet gant POBL
VREIZH. Trugarez vras d’an 13 a brofourion
o deus bet sonj eus POBL VREIZH

Kenkoulz vije chafich plass d’an deiz ken

Bez’ e c’heller
kaoud
dastumadennou
klok eus
« Pobl Vreizh »
niv. 95-117,

keinet,
fichet,
kempenn :

80L. an tamm.

Skrivan da : UDB, BP 304
29273 BREST Cedex

CAFE DES MOUETTES
TAVARN AR SKREWED

Guiness diwar ar waskeres

Porzh a gonvers

BREST

Tél. 44.33.21

S

tan 'r bloaz Gant ar Gelted kozh, en am
zeriou kozh kozh, e tigore ar bloaz newez
gant an deiz kentan a vis Du : er mare-se e
aes d’‘ar re darempredin ar re
varw ; boued vese aoset d’an Anaon zokén,
hag e teuent da glask un tarmm konfort ben
nag e-mesk ar re vew. An llis zo bet ampart
awalc’h ewid lakaad stok-ha-stok Gouel an
0ll-Sent ha Gouel an Anaon : adkemeret eo
bet ganti e-gis-se boasiou kozh ar reljjion
geltieg..

Mes breman ez eo un abadenn all. Rag e
penn kentann mis Gwengolo eo e vez gwraet
an digorou gwirion eus ar bloaz newez. Ar
skol eo a gomand. Hag iwe al lans newez a
vez roet d’'an traou e fin an hanv gant ar
strolladou politikel, ar sindikajou, ha kement
aosadur bet an dud a vez oc’h ober war o zro
o tiskuizhan tamm-pe-damm e-kerz an hanv

Setu POBL VREIZH o tigouskarn d’he zro
Poent e oa... Fizians hon eus e chomo bew
ha dihun hivisiken. Fiziaris hon eus e kavo
hon lennerion plijadur douzh ha lenn, hag un
tamm magadurezh bennag enni ouzhpenn

Bec'h dezi neuse, tudou. Kassit ho kwen
neien, ni a gasso deoc'h keleier hag un
heklew bennag eus buhez pobl ar Vretoned.
N’eo ket war greskin ez a niver ar re a oar pe
a gomz « yezh kozh hon tadou », evel ma
lavar lod. Rag lod a blyj dezo al lavarennou
pompadus. Ne weler ket re vad, siwazh, e
pelec’h ema ar « pompadou » gant ar paour
kaezh brezhoneg. Gwelloc'h eo selled douzh
ar stad anezar gant un daoulagad dibikouset,
eged ober van d’henn lakaad en ur stad uhel,
kaer hag enorus. Doujans dezan eveljust ;
henn savetein zo d’'ober eveljust ; brud zo
d’ober dezan eveljust, mes, paourkaezh
yezh ! Herivel eo kentoc'h douzh ur vagig
kollet ganti he stur, he goueliou, he roerivou,
kasset-digasset war mor ar galleg, eged
douzh ur vatimant vras o vont dinec’'h ha
lorc’hus trema ar broiou pell. Mes a-wechou
e c’hoarvez reus memes gant ar batimarn-
chou bras : an TITANIC ema dalc’hmad e
zernizoriou e stad ar mor. Hag e-kehid-se eo
bet chomet meur a vag dister heb ober pen-
se.

vese vew

Ti-Moullerezh « iroise »
29200 Brest

Rener ar gelacouenn
Fafich Morvannou C.P.P.A. 50 091
1500 skwerenn

Doujaris hag enor da neb piw bennag a
gemer poan gant amzer-da-zont ar bre
zhoneg. Ar re-se n'emaint ket asezet e-barzh
kadoriou blod. Aliessoc’h e sav arnefiv a-us
d’e fennou eged awel a-du. Brudet eo ar
Vretoned dre m’o defe « pennou kaled », A
zo gwir awalc’h. Tud aheurtet e vezont alies
soc’h eged tud penneg ha, dreistoll, dal-
c’husted n‘o devez ket re. Aheurterezh ha
dalc’husted zo daou. An dalc’husted a c’hell
bezan ur perzh mad ,; an aheurterezh zo un
afer all : un asen a oar bezan aheurtet, hag
ober e benn kleiz pa vez red dezan tremen
war ur pont. Moarvad e oa ur pont sort-se e
Brest, er c'harter hanwet PONT AN ESEN
Mes ankouaet eo gant Brestis ster hanoio(
kozh o c’harteriou ; evel m'ema ar c’his da
verraad an traou e galleg (métro, apart, ciné,
télé), e vez gwraet kemendall e brezhoneg :
LAMBE, LANDI, ha neuse « Le Ponta »
fhanw un ostaleri e karter Pontanesen).

Ne vern : kehid ha ma ne vo ket gwraet
« Le pont-aux-dnes » eus ar ¢ harter-hont, na
« La Ville Neuve » eus kement Kernewez a
zo e Breizh (mes ewid lod eo graet dija), e
chomo roud eus ar yezh kozh. Ha fiziaris hon
eus memestra e chomo bew ar brezhoneg en
tu all da hanoiou al lec’hiou evelkent, hag e
talc’ho da vezan komzet.

Poaniafi ray skipailh POBL VREIZH da roiri
d’he lennerion brezhoneg yac’'h ha bew da
lenn beb mis, evel m'eo bet kroget d’henn
ober deg vilcaz so breman. Gant ar
gelaouenn-man, ha gant meur a heni all evel
Just, e chomo ar brezhoneg bew ha nerzhus,
rag beteg ur serten poent ez ev gwir ar
bomm kozh HEB BREZHONEG, BREIZH
EBED !

POBL VREIZH

KOMANANTOU

boutin 40 L v
P skoaz 60 L R
O pe ouzhpenn F
B8 KRP ROAZON I
l 2746-79 Z
C C P RENNES H

D R I T

a gass e gomanant
Boutin : 40 L (1)

Skoaz : 60 L pe ouzhpenn (1)
Estrenvro : 60 L (1)

(1) Diverkit ar geriol na servijont ket

Komanantit d'ar gelaouenn bolitikel nemeti e
brezhoneg penn-da-benn

P Ob, VreiZh (service abonnements *)

BP 304 - 29273 BREST-CEDEX

R L T R N I S

TR T T Y

Aman an arc’hant

dre chekenn-bost (1)
dre vandat-lizher (1)
dre chekenn-vank (1)
CCP RENNES 2746-79




DISKROG-LABOUR AR BESKETAERIEN EN ORIANT 3/9

Trawalc’h
fallentez
ba kreis Breizh !

BODADEG VRAS BA KARAES (sal ar skoliou)

D’AR SADORN 20 A VIS GWENGOLO (da 3
eur goude lein) ha manifestadeg da hevl
bar ruiod

en ur ober 10 vioaz deus 10% eo nebeu-
taet an dud bar vro 10 000 labourer-
dovar nebeutoc’h (a 1z0). 10 gwech
muioc’h a dud z0 dilabour ouzhpenn
1000 den a zalc'h da zivroifi beb bloaz
klassou, skoliou, skolachou war ar maes
a vez serret merwel a ra ar bourkou hag
ar c¢’hériol war ar maes

a-benn 10 vloaz amaf ped den a chomo bar
vro ?
ped bourk a zalc’ho tier kofivers ha ser-
vijou publik ?

ped tiegezh a vo ba peb parres ?

ped skol, ped skolach, ha ped lisse a
chomo ?

ped kant ha mil dewezh-arad a vo beuzet
da gass dour da lec’h all ?...

POENT BRAS EO HARZAN AN DIVROIN, AN
DIDUDAN, AN DILABOUR ! ANES DA SE E
TALC'HO KREIS BREIZH DA GOSHAAD HA
DA VERWEL.

Trawalc'h komzou flour ha promessaou !
Bewifi ha labourifi bar vro a faot dimp !

Setu perag e c’halw an U.D.B. an oll
stourmerien d'en em gavoud ba Karaeb a-
benn an 20 a vis Gwengolo, d'ur mare ma
savo kaos deus amzer da zont kreis Breizh
er C'husul Rannvro.

DEUIT NIVERUS EWID MA VEWO KREIS HON
BRO.

MAR GOUNIT
UN TAMM GALLEG,
LENNIT
«LE PEUPLE BRETON»
IWE...

ARABAD ANKOUAAD :

BEZ" E CHELLOMP
KASS « POBL VREIZH »
D°’AR SOUDARDED
EWID NETRA :

skrivai d'ar gelaouenn




Kelou deus Kembre

N’eus ket kehid-se zo e kustume ar Vre-
toned mont a-vandennajol da Gembre e-
pad an hafiv. Pe eo arru faezh hon vakafi-
serien gant gwlizh ha morenn ar vro-se, pe
arru eo berr ar glaou ba o godilli, n"ouson
ket kaer, med ar bloaz-mafi ne ‘m eus ket
gwelet med un toulladig deusoute.

Delc’her a ra an Eisteddfod do sachof
berniol Kembreis, kozh ha yaouank
(150 000 epad ar sizhun), ha chom a ro
ban awel : ar bloaz-mafi eo bet gonezet ar
gurunenn hag ar gador gant ur c'helenner
ewid ur werz war an nukleel (diwar-benn ar
« fornes » e oa galwet or vorzhed da
skrivafi o gwerziou). Degouezafi o ra d’ur
mare ma‘'h eo krog Kembreis da stourm a-
eneb d'ar gouarnamant a glask berniafi
restachol nukleel dan an douar ‘kostez
Machynlleth ha Dolgellau, ha ba penn ar
stourm-se ema Geraint Bowen, « Archd-
derwydd » pe Arc’hdrouis Kembre m’ho
peus c’hoant !

10% DILABOUR

Med ar gwashafi tro e Kembre eo an
dilabour bepred. Ma’h eo anavet an intron
Thatcher amaf gis-mai ewid bezaf fachet
douzh saout ha defived hon bro, didruez eo
douzh labourerien he heni | Muioc’h-mui e
ra reus he folitikerezh, ken fall ha heni
Barre ewidomp : ouzhpenn 120 000 den zo
dilobour e Kembre, diskaret net eo diw
binwidigezh kozh kreistez ar vro, ar glaou
hag an dir, ha bemdez e vez kelou deus
usinou all o vont da serrifi |

Aon o deus Kembreis e tafe o bro da
vezaf rewinet ha hefivel douzh ar pezh eo
dija gwalarn ar vro, menezeier Gwynedd (a
zo kaer hardi, diwyezheg da vad hag a gass
doou zepute Plaid Cymru do Londres) : Ur
vro peus goullanter, dilofiset ha war les
buhez ekonomikel ar rouantelezh, tress ur
mirlec’h kulturel warnehi, zo kaerroc’h !

UR BEDERVED CHADENN GEMBRAEG

An dalc’h er mare-mafi mod-all, war or
c’hasetennot hag ar magoriot, eo kudenn
ar bederved chadenn tele, oll gembraeg,
prometet gant Mirourien Thatcher aroog
mont e-barzh ha dislaret abooe eveljust !
Kalz trous a vo mechafis abalamour d‘ar
chadenn-se. Gwynfor Evans, bepred levier
Plaid Cymru, en deus kenniget, ma ne
zalc’h ket Thatcher d’he ger, chom war yun
a-benn mis Here, beteg merwel mar bez
red. Ha ba ur vro relijius evel Kembre, en
do efed ar yun-se da enebifi douzh Londres
koulz ha da c'houll pardon o fec’hejol ewid
ar Gembreis flaw o deus nac’het an emre-
nerezh.

Anzav a ra ar Plaid en deus bet un disto-
kadenn ar bloaz-mafi p'eo bet nac’het al
lesenn emrenerezh gant an tri c’hard deus
Kembreis, p‘en deus souset o-drefiv er
votadeg da vont da zepute (deus 13% da

GWYNFOR EVANS

Ganet e 1912, en deus tremenet
Gwynfor Evans e vachelouriezh en
Aberystwyth. Bet eo bet studier en
Oxford ha deuet da vezafi doktor war
ar gwir. Abaoe 1945 ema e penn Plaid
Cymru (strollad politikel « na ruz na
gwenn » o stourm ewid goulenn an
emrenerezh ewid Kembre).

Peuc’helour, o nac’h ar gwall-
nerzh, en deus G. Evans nac’het
kemer arm ebed epad ar bresel...
Kristen gredus, awenet don gant ar
Bibl, ez eo G. Evans diagon hag e ra
katekis en e barres Llangadog.

E 1966, ez eo bet dilennet evel kan-
nad Carmarthen, dindan baniel Plaid
Cymru. Kollet e garg kannad gantaf,
eh adtap anezi e 1974, hag eh a da
Westminster gant daou all a gannaded
eus Plaid Cymru. E 1979, e koll e
garg adarre.

Tad da seizh a vugale eo G. Evans,
ha tad-kozh da zeg a vugale vihan
dija. Desket en deus kembraeg war
varlenn e vamm, ha skrivet meur a
levr e saosneg hag e kembraeg war
istor Bro-Gembre hag he c¢’hudennou
a-vremafi. Ema o tihan skrivafi ur
manifest e kembraeg hag e saosneg :
Byw neu farw ? Life or death ? (Un
afer a vuhez pe a varw), ma tispleg ar
perag hag ar penaos eus ar yun a
grogo gantafi, beteg merwel, mar bez
red, ewid difenn gwirioid ar gem-
braegerion.

Un den hefivel awalc’h douzh
Gandhi pe douzh Martin Luther
King... Ha leset 'vo Gwynfor EVANS
da verwel kentoc’h eged roifi o
c’hoant da Gembreis kar-o-yezh, ken-
toc’h eged sewenifi promessaou gou-
arnamant Londres ?




10% er vro a-bezh), ha kollet un deus e
dri gannad, G. Evans end-eeun. Se zo kaos
moarvad en deus graet e sofij ober ar yun-
se, ha gwir eo, « aberzh Gwynfor » a ha da
lokad kalz tud dices, ar gouarnamant da
gomans, aliet bremafi gant kasetennou
pemdez Kembre da zont war e gis !

STOURMOU SEVENADUREL

Goid a ra kement heni a vez aketus da
heuliad ar pezh a c¢’hoarvez en tu all d'or
mor pegen kar ha pegen dishefivel eo ar
stourm en diw vro. Diw skwer a ziskouezo
awalc’h emaomp bar memes roud, med
n‘omp ket arru bar memes poent | SkolioU
« Meithrin », hedvel douzh re Diwan, ho
savet newez so iwe a ha da gooud 200
milon (kozh) gant ar gouarnamant ar bloaz-
mafi ha 350 skol pe « cylch meithrin » zo
penn-da-benn d'ar vro (med paeafi a rank
tud ar vugale, ha ne vez kemeret ar re-

KENDALC'H
OLLVEDEL
AIDLCM

Lennit «Association Internationale
pour la Défense des Langues et Cul-
tures Menacées » E Bailleul, Belle e
flandreseg, eo bet dalc'het, da lared
eo en ur c'hornadig eus douar ar
Stad C'hall ma vez (ma vese ?)
komzet flandreseg ennan.

Eus ar 24 d’ar 27 a vis Gouere eo
bet dalc’het ar C’'hendalc’h. Beb
daou vloaz e vez unan. Klagenfurt,
Barcelona, Belle/Bailleul... Mad tre.
Perag ne vez morse dalc’het wur
C’'hendalc’h sort-se e Breizh, en ur
vro ken nerzhus ha ken liessort enni
ar stourm ewid ar yezh ? Perag ?
N'eus nemed Doue a gement a oar.
Doue ha Keravel. Petra bennag
m’'eo Doue ha Keravel daou, ez eo
Armand Keravel Aotrou Doue an
AIDLCM war an douar, war zouar
Frans d'an nebeutan. Ha ne fell ket
da Armand kozh « diskouez » d'ar
gendalc’hidi a-ziavaes Breizh an
disrann, an tabut hag ar sach-blew
a vez dre aman ingal gant paotred
ar brezhoneg. Meuleudi dezan ewid
ur skrupul ken enorabl. Sed ez eo
chomet, ewid kendalc’hidi Bailleul,
uhel ha divlann brud ar Vretoned
kar-o-yezh. Unanet int gwelloc'h ha
muioc’h eged biskoazh. Gwell-a-se!
Ra vo frwezhus an unanidigezh-se
ewid brassafn mad yezh kozh hon
tadou !

Edreidbarplad

mafi nemed deus ar beure). Un eil skwer a
ziskovez iwe n‘o deus ket kulturaled Kem-
bre aon dirag o skeud : emaint o tihanaf
prenafi ur gér gozh e ledenes Llyn (tost da
Gaernarfon), annezet gant mengleuzierien
gwechall ha 300 milion (kozh bepred) zo
ezomm da adingalafi an tier ha da sevel ur
greisenn ewid ar re a zesk kembraeg ; 50
milion a vo roet gant ar gouarnamant. Kaer
he deus Thatcher boud gast, n‘eo ket ken
pizh hag ar c'hozh Giscard memes-tra |

Ha da zisoc'had, toullomp kaos deus ur
stourm a lokafe beg-e-dok da c’hoarzhin
leizh o genoy amofi gis-maf : e-pad ar
gouafv eo bet laket an tan ba tier-hafv pe
odtier prenet gant Anglisien, ha dewet
tregont deusoute (tier), war zigarez n’eo
ket braw da Gembreis kaoud lojeis gant ar

prisou o vont war-raog ar mod-se ha n‘eo
ket dleet d'on Anglisien dont da
saosnekaad takajou chomet kembraeg oll
(evel Gwynedd ha tommou deus Clwyd,
Powys ha Dyfed iwe). Setu poliss pe
« heddlu » (« ahez-lu » evel ma vez skrivet
war o jafidarmiri du-hont) ar vro o tont da
serrifi hanter-kant den e-pad un dewezh pe
doou hag o komz rust d'un toullad
deusoute. Abaoe eo bet lofiset ur stour-
madenn vras diwar-benn ar «gwiriot sivil»
hag a-eneb da feulster ha da rustoni ar
poliss | War gement tachenn deus ar
stourm ha deus ar vuhez, evel a welit, e vo
moian deoc’h hunvreal en ur vont da Gem-
bre... Hog afer awalc’h o vez da hunvreal
er mare-mafi ‘keta ?

F. Favereau

Eus ar 4 d’an 18
a vis Here 1980

Pemzeg dewezh stourm
ewid unaniezh melestradurel

BREIZH
29+22+44+56+35 = Breizh 5

Manifestadeg e Naoned,
kérbenn gentan Breizh
d'an 18 a vis Here 1980, da 4¢ goude merenn

AR BED KELTIEK

Embannaduriou ha levriou breizheg
Pladennou hag artisanelezh kelteg

2, str. ar Roue Gralon
KEMPER

Gweltas ar Fur
Tél. 95.42.82

Boutin : 50 L (1)
Skoaz : 70 L (1)
Estrenvro : 60 L (1)
QI Diverkit ar geriou na servijont ket

Vs Komanantit da gelaouenn \
c’halleg an UDB

Le Peuple Bl'eton (service abonnements *)

BP 304 - 29273 BREST-CEDEX
Hanw hag hanw-badez .............

Aman an arc’hant
dre chekenn-bost (1)
dre vandat-lizher (1)
dre chekenn-vank (1)
CCP RENNES 2365-76 )

El levr fetis ema L. Fleuriot o
tihanan embann (1) e kavo peb heni e
gont, ar yezhour koulz hag an istorour.
E-ser studiaii ur bern arroudennot
tefiwel pe amsklaer en istol koshaf ar
Vretoned (mareot kentafi o divroa-
deg, doare ar brezhoneg hag ar galia-
neg, mojennolt Arzhur, Konan
Meriadeg pe memes Marzhin...) eo
deuet a-benn ar c’hlasker ampart a zo
anehai da adtennani neudenn an istor,
disanavezet alies ha gwariet a-wechoii!

Goud a raer pessort chikan zo bet
hag a zo c'hoazh diwarbenn orin ar
brezhoneg hag ar Vretoned : darn o
kredii e wvez kavet en brezhoneg
(gwenedour dreistoll) liw yezh kozh
Galia, darn all o touifi e oa marw pa
zegouezas ar Vretoned deus an tu all
d'ar mor e-barzh ur vro peuskouezet
ha goullanter. Setu, ewid ar re gentan,
omp Fransisien a-vod, peogwir impli-
jomp yezh kozh Galia (memes mod eo
ewid Euskaris hag lberia, hag ewid
Kembreis ha Breizh-Veur), ewid ar re
all omp dishefivel krenn diouzh ar
Frarisisien ha kar da lwerzhonis ha da
beb sort Barbared memes. ..

Diw desenn zo bet ewid ar wech e-
mesk an istorourien : tesenn an di-
vroadeg abred, a lar eo deuet ar Vre-
toned kentai da vare ar Romaned ha
gant o bennozh, abalamour da arga-
dennot Pikted, ha diwezatoc’h o
tec’hed dirag ar Saoson ; deus an tu
all, tesenn an divroadur diwezad, a-
zaleg ar bloawezh 500, zo bet displeget
gant J. Loth, La Borderie ha kalz
tud abace. Sofij an aotrotu Fleuriot
zo heni klaskerien brudet evel
Chadwick pe Giot : « pobloi meur,
ar Vandaled, Burgonded, Alaned,
Goted ha re all c’hoazh zo aet da get
goude bezari leuniet an istor gant brud
o hanw. Penaos displegari padusted ar
Vretoned paneve dre ar respont-maf
a zo a boues bras : ne oant ket estre-
nien el ledenes ». Herwez Fleuriot
bepred, « Breizh an 194 kantved, o
vezai ur bed peusklos, troc’het deus
he liammol naturel, he deus leset e
spered ar re o deus skrivet diwar he
fenn ur skeudenn na glot ket tamm
ebed gant Breizh ar c’hantvejol
kent ».

TUD A VOR BEPRED

An dra-mafi zo gwirionez gentafi al
levr : Mor Breizh zo ur c’hanal, ur
c’hroashent abace dalc’hmad, abaoce

(1) L. Fleuriot, LES ORIGINES DE LA BRE-
TAGNE, Payot, 350 p

ﬁl

amzer ar Veneti (pe Wenedis), da
nebeutan, an dud a vor-se o deus raet
d'ar Vretoned o micher hag o boasiou
martoloded, ar pezh a zshafval
ahanomp  diouzh  Kembreis pe
lwerzhonis, hér da Gelted kozh a oa
tud an douar bras da gentafi. Ar mor
ne oa ket ur troc’h, med ul liamm d'ar
poent-se : da vare ar Romaned oa
ezomm un dewezh hag un noswezh da
dreusifi, heb lakad da ouel, en ur
roefivad. Pell aessoc’h oa beajifi war
vor ewid war zouar ! En em gontantifi
a rae Breizhis war vor, ouzhpenn an
dra-se herwez ar skridou kozh,
« bageal da dreizhain ar moriou ha
treusinl tachennou divusul ne zisplij ket
da velein Vreizh, bourrii a raont o
verdein er c’hontrel »...

« GALLICA LINGUA » :
GALIANEG PE GALLEG ?

An eil tesenn displeget el levr eo
pegen tost kar oa Bretoned Enes
Vreizh ha Galianed an douar bras pa
oa henvel o c’hredennoil, o gisiol, ha
peusheiivel o yezh herwez an teste-
nioti. « Diaes e vo ataw, eme an ao.
Fleuriot, ober un disparti krenn etre
ar pezh a zo brezhoneg ha galianeg er
yezh, ken tost oa an eil yezh d'eben e
dibenn an Henamzer ». An hanoiol
tud koulz hag an hanoiou lec’h, studiet
gant ar skrivagner, a ziskouez lar « ar
brezhoneg a gendalc’h ar galianeg,
med dre ma arruent evel difennourien,
ha n'eo ket evel tec'hidi, o deus ar
Vretoned brezhonekaet peurvuian ar
galianeg en nebeud degoueziol ma oa
dishenvel diouzh ar brezhoneg ».

Hir mat vefe adskrivafi ar skweriot
raet el levr a zo, evel ousoc’h, diwar
dorn ur furcher hag a zo mestr war ar
yezhot keltieg, kozh ha newez, hag
istorour war ar marc’had ! Ur merk
splann deus ar garantez etre an diw
yezh : ewid ar Franked a skrive en
latin, ar « gallica lingua » oa ar
galianeg, e-kichen ewid ar Vretoned,
ar « gallica lingua » oa al latin isel pe
roman (deuet da vezan « galleg »
diwar « gallica »), abalamour just mad
ne oa ket ar galianeg ur yezh estren
ewite.

Ar gwenedeg, da laras Fleuriot, zo
ken ha koulz brezhoneg hag ar ran-
nyezhot all, ma n'eo ket muioch
tostoc’h eo d’ar c’hembraeg ewid meur
a dra, ha n'eo ket drol, rag bewoc’h oa
ar galianeg mechafis e bro an
Ossismi (Kernew, Leon ha
Treger dre vras) eged en arvor bro ar
Veneti a oa gwall latinekaet, dreistoll

TRAOU NEWEZ WAR

en-dro da gér Wened.

Alies gwech eo bet skrivet e oa
arruet ar Vretoned e-barzh ur vro
rewinet ha rifset gant bresel pe
dispac’h. Tro fin ar peware kantved,
gwir eo oa bet bec’h, med buhez ar
Sent a zo sklaer ewid Fleuriot
« Sent zo a arruv e-barzh takajoul
fraost, med ar gros bras a zilestr en ur
vro labouret ha renket... » Ne oa ket
re stank oll an dud evelkent : etre 2 ha
300 000 den o chom en Arvorig, her-
wez kont (800 000 en Enes Vreizh ha
war-dro tri milion e Galia a-bezh, mar
galler rein sifrod).

AR VRETONED :
AR ROMANED DIWEZAN ?

Ar gudenn diwezan ha pouesussan
martese diluziet gant al levr zo perag
ha penaos e ta ar Vretoned da sevel ur
vro newez en Arvorig. Bewech ma
tilestr Bretoned war an douar bras eo
ewid difenn ar Romaned ha n'eo ket
diskar anehe. An Arvorig ha Breizh-
Veur oa e-barzh ar memes impa-
laerezh. Ur pezh diferaris zo iwe etre ar
Vretoned hag ar poblot all (Saoson,
Barbared...) : sitoianed pe geodedis
Roma oant, ha meur a wech, ha beteg
diwezad tre e vez kavet ur « vroade-
louriezh roman » e-mesk ar Vretoned
(beteq Konwoion, sariset).

Setu ar mod-se, abaoce pell e
kustume ar Vretoned, tud reizh d'ober
bresel pe d'en em zifenn, bezan kasset
da bewar c’horn impalderezh Roma,
deus kreis an Afrik d’ar Reter. War-dro
ar peware kantved oa tostaet ar rum-
mol soudarded-se d'o bro : stank e
oant oc’h ober o annez e kostez ar
Rhin ha an Danub uhel. O c’hefridi :
stourm da sovetaad an impalaerezh,
ha, gwech ha gwech all, klask lakad
un deus o jeneraled war an tron !

Meur a dra a lak an aotrou
Fleuriot da gredi lar eo deuet ar
Vretoned da gentafi da heul an ar-
meotu-se, dilestret diw wech diouzhtu-
kder d'ar mareot (heb kontan diw
wech kent pa oa deuet Breizhis an
enes war sikour ar Vemeti eneb da
Gaesar e 55 araog Hon Salver, hag e
184 pa oant deuet da heul Artorius
— Arzhur ? — da harzan un dispac’h
pe un argad). E 383, da heul Maxim
(Macsen Wiledig er skridod kem-
braeg, Maximus er re vrezhoneg),
penn armeol Enes Vreizh, deut da
vezan impaléder e Trier, e oa ur bern
Bretoned vyaouank (ar « brientin »
Konan en o zouesk martese), ha n'int



AR VRETONED KOZH...

ket distroet d'o bro goude-se ; ugent
vloaz warlerc’h, e 406, bagadou all a
zilestre e Boulogn da heul Constan-
tin (Custennin e kembraeg), harpet
gant ar jeneral breizhad Gerontius
(Gereint kembraeg, Gerent
brezhoneg). Daoust ha n'eo ket ar sou-
darded-se a zo bet kasset da zigentan
da chom d’an Arvorig ? Deus an troiot
kader-se e vefe deuet brud Arzhur,
Merlin ha toud. Sed abace dalc’h-
mad e vese tud o vont hag o tont deus

ur bro d'eben, med stankoc’h e vo ar
Vretoned e Breizh-Vihan azaleg fin ar
peware kantved ; ha ma n'eus ket bet
moarvad ur Stad dishual d’ar mare-se
(mojenn Koman Meriadog), possubl
eo da heniennoil, ha da galz memes,
bezai chomet e bro an Ossismi hag
en Argoad bro ar Vemeti. D'ober
petra ? Da zifenn broioti gwan douzh
an alouberien, saos da skwer, evel
« foederati » ar Romaned. Stankaad a
raint er c’his-se e goueled an Arvorig

evel soudarded roman da gentan, evel
mistri ar vro a-choudewezh, pa
zisac'ho an impalaerezh.

SOUDARDED HA BELEIEN DIJA

An divroadeg kentari n'eus ket bet
bewennou ressis en amzer, ha strewet
eo ar Vretoned deus al Liger d'ar
Rhin,  hed-ha-hed arvor Galia.
Hanoiol sent a gaver stank e-maes
Breizh, en Normandi ha beteg harzou
ar Rhin. Beteg er Grennamzer e valeo
ar sent etreseg ar broiol-se (Malo,
Samson, Emilion...). Ar «Brittani»,
da lared gwir, zo bet hanw deusoute
war an douar bras ewid ar wech toud,
deus ar c’hentai kantved d'ar pem-
ped, ba kement lec’h a zo an dez hiziw

Bretigny, Bretignolle, Brette-
ville, Bret, Breteuil, Breton-
neux, Bretzenheim, Bretoia...

A-zaleg fin ar peware kantved e vo
kefridi ar Vretoned diwall al ledenes
evel e tiwall Bretoned rouantelezhiou
Gwynedd, Dyfed, Gwent, Strat-
clud o bro eneb d'ar Skoted, Pikted
ha prestig Saoson, Angled, Franked
hag all...

Ober a ray ar Vretoned tramor
gwrizioi ba bro an Ossismi hag ar
Veneti (nemed en-dro da Wened) —
Breizh-lsel hiziw — d'ur mare ma oa
bew ar galianeg e-mesk an dud. E-
kichen pa c’holay ar Vretoned bro ar
Goriosolites (beteg ar Rans hag ar
Vilen) e 497, e vo aet al latin pe
romaneg war-raog, ha se zo kaos,
herwez Fleuriot, e chomo diw yezh,
ha diw boblaris e gorre Breizh ken na
zisteray ar brezhoneg en 12vwd kantved.
Un dra zo re zrol : bewennot ar vro
newez a glot gant re ar c’heodedou
kozh. Deus ar chwec’hved d'an
nawed kantved, harzol Breizh a vo
bewennol broioti ar Venmeti hag ar
Goriosolites er sav-heol ! Un hanw
all a vese raet d'ar vro, Letau, a vefe
Ledaw breman hag a zo chomet
hanw Breizh en kembraeg (Llydaw) ;
memes mod eo bet kollet gant Kem-
breis o hanw kozh, « Brython », war-
dro an degved kantved, adhanwennet
« cymro » (da lared eo « ken-vro »...)

Levr an aotrol Fleuriot a skleri-
jenn ahanomp eta war amzer gozh ar
vro hag amzer gentai Breizh Vihan.
Daoust d'ar pezh a gredas ar romante-
lourien hag o diskibien (ha heniennou
ne oant ket ken di-zafijer war o lerc’h),
hon zud kozh ne oant ket Barbared,
med « Kelted o deus assantet da veli
Roma ha bet lewesonet ganti ».

> >

traou newez war ar Vretoned kozh...

Dishefivel eo bet o divroadeg deus
aloubadegou ar mareod : « ur moian
ewid an [mpalaerezh war e dremenvan
da essaeal padoud er C'hornog ».

Beteg an unnegved kantved, ne oa
tamm diferaris etre Breizh Vihan hag
ar pezh a chome deus Bretoned
Breizh-Veur, hanwet « Brython » an eil
hag ar re all. Ur skwer : Iltud, bet o
chom en Arvorig e derou ar bemped
kantved, aet da Enes Vreizh da heul
Jermen a Auxerre, a sav ur skol
eno e Llanilltud Fawr Kembre, a
chomo kreisenn speredel ha politikel
an diw Vreizh, a zesko Samzun,
Pol, Gweltas, Diwi, Brieg...

Gold a reer iwe e oa daou du e-
mesk ar Vretoned d’an ampoent, n’eo
ket an tu dehol hag an tu kleiz, med
an tu « britto-roman », heni Ambro-
sius (Emrys Kembreis) a reno war
an diw rouantelezh a beb tu d’ar mor
goude bezart rdet lamm da Vortigern
(Gourthiern), skwer an tu eneb-
roman peogwir eo-hefiv a c’halwas ar
Saoson en enes da sikour bountan ar
Romaned e-maes. ..

AN EIL DIVROADEG

An heni gentafi a zic'hlannie hed-
ha-hed arvor an douar bras ha war an
Europ a-bezh, soudarded da gentan,
kloer goude-se, tud all da heul,
kevredet gant ar Romaned a-eneb d'ar
Barbared. Disherivel eo an eil lanw :
niverussoc’h n'eo ket martese, med
stankoc’h peogwir e ta ar Vretoned da
Vreizh Vihah a-feteparis. Anavezet
gwelloc’h eo an eil divroadeg iwe,
abalamour da vuhez ar Sent ha d'un
toullad skridou latin.

Culte de trois saints brittoniques, d'aprés Bowen

P Sant-Paul
W Sant Winwalod (Gwénold)
@ SantGddas (Gweltas)

E-kehid ma treizhe ar Vretoned da
« Ledaw », e treuse ar Franked ar
mor iwe, da heul ar Saoson hag all.
Dre ma tisteray galloud ar Romaned
(aet kuit deus Breizh-Veur e 410) e
kresko heni ar Franked, ha n'int ket
kristenien evel ar Vretoned hag ar
Romaned ! Med e-tro fin ar bemped
kantved e ray Ambrosius hanter-
kant vloawezh peuc’h (deuet e penn ar
bresel a-eneb d'ar Saoson en enes,
deus tu ar Romaned war an douar
bras, e tay da voud e-pad un eurtad
« rex Francorum ha Britonum Aremo-
ricum », « rgFrangc 7 Bretan Letha »
en iwerzhoneg... da lared eo, roue pe
ri ar Vretoned amarn gis-man hag ur
paour-kaezh Frank bennag, trec’het
gantan).

Prientet mad eo an eil divroadeg.
Savet oa kaos etre kloer uhel Galia
roman (Jermen, Loup), o diskibien
vrezhon (Iltud, Pol, Samzun,
Brieg) ha pennod ar vro evel
Ambros (dihellot Kemperle), ha
diwezatoc’h Clovis ar Franked, a vo
badezet hag a ray d'ar Vretoned es
ofissiel bro ar Goriosolites (a ha
deus harzou Breizh-Isel d'ar Rans), e
497. An dra-man a isplik mad awalc’h
perag e tay an eil kouchad azaleg ar
bloawezh 500. Sonj Clovis n'eo ket
braw godd petra oa reolin  an
divroadeg par ma c’halle, kaoud sikour
ar Vretoned a-eneb d'e vreur, gonid
leweson er c’his-se e Breizh-Veur...
Un dra zo sklaer hanoiol ar vro
newez (en plou, trev, lann hag all)
n'o deus mann ebed da weled gant ar
bresel. Er c'hontrel, hanoiou evel
ploe ha gwik (o tont deus al latin)
ziskouez awalc’h oa raet d'ar Vretoned
ur statud espress. A-hend-all, pa
zegouezo ar gros bras deus an divroidi,
e vo harzet ar Saoson e Breizh-Veur
ewid daou-ugent vloaz (500-540)
setu, ne oant ket tud o tec’hed d'an
ampoent. Aes awalc’h eo titourifi iwe
e-barzh buheziol ar Sent deuet d'ar

mare-se (Tudual, Samzun,
Magloar, Maodez...).
E-kreis ar c’hwec’hved kantved

evelkent, e sav bec’h ha bresel adarre
etre ar Vretoned hag ar Franked, ha
Warog a dapo kemer Gwened. Meur a
grogad a vo da heul. En tu all d'ar
mor, e ta ar Saoson war-raog ha
goleifi a raont an hanter deus an enes,
hag an tamm kreis prestig ; heb dale e
vo troc’het ar Vretoned etre pewar
damm rouantelezh an hanternos
(Stratclud) o kozhbewin beteg an
unnegved kantved, Kembre, Dom-
nonea (beteg ar Somerset), ha
Breizh Vihan. Gwanaet eo ar Vreto-
ned tramor, ha di-zafjerussoc’h ewid
ar Franked mechafis war an douar

bras.

N'eus ket moian eveljust desrefivel
levr Fleuriot deus ur penn d'egile pa
zispleg doare an eil divroadeg, ar
bagot implijet, daou sort, re vihan ha
re vras, hanwet « lestr » pe « long »,
ugent metr hirentez, kant den o vont
en o bourzh, o vont meur a heni
assambles d'ober ur « mor-lu »...
Strishoc’h eo an dachenn ar wech-
man, evel hon eus laret, oa daou hent
a gemere an divroidi an hent
diavaes, daved bro an Ossismi (beaj
St Riagad, Iltud ha Gwenole, da
skwer) pe an hent diabarzh trema reter
Breizh dre an inisi angl-ha-norman
(Samzun, Magloar, Turiaw...).
Talvoudus oa an inisi, hag ar sterioQ
iwe : sikour a raent ar re newez erruet
da dreusin ar vro, deus un aod d'eben,
a-hed ar Gouet hag an Out da skwer,
pe ar Rans hag ar Vilen, da gaoud ar
Vrier... Se zo kaos zo bet savet meur
ha meur a vanati, a vinic’hi hag all
hed-ha-hed ar roud-se (Dol, St-
Mewen, Plelan, Redon).

PEWAR RESPONT
DA C'HORTOS HIRROC'H

Braw eo dispenn roudot ar Vreto-
ned kozh, ar sent, menec’h, tierned,
soudarded, hag ar re all, e kompagnu-
nezh un den gouest a zalc’h da furchal
ha da ditourifi, rag ewid meur a dra
n'eo ket achu e glaskadenn (Arzhur,
Marzhin da skwer). Med da c’hortos
hirroc’h e tisoc’h e levr an taol-man
gant pewar respont sklaer. Dont a rae
ar sent-se (a vese evel an drouis kent
e-tal ar ri pe roue, breur pe gar dehan
an aliessan, war un dro beleg ha rener,
manac’h ha kannad) deus kreistez
Kembre, rouantelezhioi Gwent,
Dyfed ha Powys iwe, deus
(Devon hiziw), deus an hanternos
(Cumberland hiziw), deus Iwer-
zhon (Briag, Ronan, Sane, Ser-
van), ha forzhig... deus ar vro, hag i
aet deus aleman da Vreizh-Veur kent
dont war o c’his. An eil tra eo douar ar
vro newez a vese prenet (pemp lur
douar un drev, da skwer), gant ur
« sant » just awalc’h, ha neusen e vese
savet lochennod, digozhet pe dic’har-
zhet tachennol ha toud. Beteg an
degved kantved e pado er c’his-se an
eskemm etre an diw rouantelezh a beb
tu d'ar mor, ha 'benn neusen, da laras
Fleuriot, e vez muioc’h a Vletoned o
tivroini da Vreizh-Veur... D’ar mareou-
se iwe e trecho ar galleg war ar
brezhoneg ba Breizh-Uhel (gonezet pe
annezet diwezatoc’h), koll a ray ar
Vretoned kalz tachenn e Breizh-Veur,
med bleubian a ray « danvez Breizh »
(mojennot, barzhonegot barzhed ar



traou newez war ar Vretoned kozh...

Vretoned) el galleg,
saosneg hag all.

Ma ne c'hall pe ne c’houll ket L.
Fleuriot respont raktal d’an traou all,

prometifi a ra un eil levr war lesennou,

lennegezhiol

boasiot ha sewenadur kozh ar Vreto-
ned herwez ar skridod ha dihellod
kozh, ha n'int ket ken dister ha ma
kreder a-wechou. Ha mad a ra, rag a-
benn e vez peurlennet an tamm ken-

tai, ha henv tew, star* da lenn a-
wechot, diglok, da lara. Fleuriot, e
vez hast memestra da gregifi e-barzh
an eil tamm...

F. Favereau

++4%+ 1 Limite des VENET| au Ve siécle
-------- 2. Lirmute des VENETI selon M. Merlat
-—== 3 Limite est des CURIOSOLITES

3++% 4 Limite de la zone bretonne “pure” selon
J. Loth, confirmée par les cartes de B. Tanguy.

These, Brest 1973. Cette limite fut celle du breton
jusqu’en 1800 environ

eocoooe §_Limite est de la zone mixte romano-bre-
tonne. Cette derniére ligne est trés approximative,
car il s’agit d'établissements bretons dispersés,
de mons en mons nombreux vers |'est.

-=-==« 6. Limite approximative de la Bretagne du
Ve au Viite sigcle (7563). C'est la Iimnite est des
CURIOSOLITES.

¥ 4mi 7. Limite approximative de la Bretagne de
753 & 840. identique a la ligne 4. sauf dans la ré-
gion de Vannes ou la zone A semble annexée a
la “Francia” de 753 a 840.

Culte de deux saints du Ve siécle
Al litud
AR FRiochatus-Riagat

Un damsonj eus Gouel Pobl Vreizh

D’ar 4 a vis Here, e vo aoset ur
fest-nos gant Komite skoazell
DIWAN BREST, Sal an Ti-Kér e
BREST, gant ar strollad KLASKE-
RIEN BREIN, ha kanerien deuz ar
vro.

D'ar 7 a vis Here, e vo ar gala
gant ar strollad AR LOG, eus BRO-
GEMBRE, en Auditorium Brest.

NOMENOE-OE !

Ur pennad so ema STROLLAD AR VRO
BAGAN o c'hoari pezh-c’hoari brudet JAKES
RIOU, NOMENOE-OE. An digarez da sevel ar
pezh-se gant an oberour brezhoneg cet do
Anaon e 1937 a oa trec’h ar Vretoned war
or Franked e 845, damdost da gériadenn
BALLON. Mes ar pezh a gont dreistoll er
pezh savet gant JAKES RIOU eo penaos o
deus degemeret Bretoned kornad REDON
kelob an trec’h, hag an trabass degasset
en o buhez pemdezieg gant donedigezh an
drec’hourion veur o'n gavoud e REDON.

6 gwech c’hoazh e vo c’hoariet ar pezh :
e Skol an Nivet (3/10), e Lannilis (4/10),
e Poulaoven (15/11), e Lannwon (16/11),
e Lesneven pe er Follgoad (29/11). Ha
goude-se, achu. Hastit buan !



Tudou,

Ma digarezit da vezafi chomet kehidall
heb kass deoc’h gopr ma adkomanant.
Setu ur chekenn 100 L ewid ma adkoma-
nant hag ewid ho skoazellan da gender-
¢’"hel gant ul labour eus ar re bouesussan
ewid ar Vretoned.

Kalon vad deoc’h hag a wir galon.

J.-Y. Allain, Paris

*

Albert Schweitzer ha ni Bretoned,

En un destenn skrivet en alamaneg, e
komz Albert Schweitzer diwarbenn para-
bolenn an heni pinwidig hag ar paour
hanwet Lazar. Ni (Europis) eo, herwezai,
an heni pinwidig, ha gwir eo hiziw
¢’hoazh, a gav din. Gouzoud a ouson
kavet e vezo muioc’h-mui a arboellourion
(ekonomisted) a liro dimp n'hon eus ket
awalc’h a zanveziou-kentafi (« matiéres
premiéres » ?) hag all, hag all. Petra eo e
bro Frafis ur paourkaezh krouadur a lak
an Aotrou Séguy da ouelafi gand an druez
er skinwel ? Ur bugel eo na c’hell ket
tremen e vakafisou er meneziou : arabad
kredifi koulskoude e sofijfen ne vefe ket
trist ewid ar beorien chom er gér e-pad ma
vez ar re a zo pinwidikoc’h o redeg war an
aod pe oc'h ober ski ; felloud a ra din
lared e c’hellje bet kavet ur skwer welloc’h
gant an Aotrou Séguy ; ne vije ket bet
diaes henn kavoud, e bro Fraiis iwe. Sofi-
jal a reomp en « tele-couleur » ha m’hon
eus ket anezai, e veizomp ez eo kaled
buhez an den ! Abalamour da betra neuse
talbenn va fennadig ? Peogwir ez eus bet
savet kalz trous diwarbenn afer peisanted
Vreizh o tistrujan avalou-douar hag all, e-
pad ma weler bugale a-leizh dre ar bed o
verwel gant an naon. Neuse e klask o hor
peisanted o mignoned er sindikajou pe er
c’hostezennou politikel. Ne ldran ket
koulskoude e vefe kement-man reizh : peb
heni ahanomp zo kablus. Disklériet en
deus an Aotrou Méhaignerie n'eco ket
possubl miroud produiou sort-se pell
awalc’h ewid ma c’hellfent bezaf debret e

(% AR FALZ

(40L ewid 4 niv.)

LIZHEROU

broiold an Trede Bed. Ar wirionez eo, war
a seblant. Iskis awalc’h eo memestra
gweloud pegen ijineg e vez an dud e peb
bro ewid sevel armerezh nevez da zistrujafi
poblou all ha pegen pinwidig eo peb Stad
ewid henn ober. Hon douar deomp-ni
Europis zo un douar frwezhus : chafs vras
hon eus ! Ma n'eo ket possubl kass
avalou-douar pe askol-debrifi da vroiou
pell, red eo treusfurmifi anehe pe c’hounid
traou all. Ma vefe kement-mafi un afer a
vresel, e vefe kavet un diskoulm heb dale
hag an arc’hant iwe. N'eo ket an dra-se
kudenn hor peisanted hebkén, politikerezh
eo ; ni zo mandarined Bro-China gozh :
paet e vo ar c’hendaspugn gand hor
bugale ha bugale hor bugale. Kement-mai
ne sinifi ket e vewfemp e Europa an Han-
ternos evel er Barados : kudennou grevus
zo aman iwe, an dilabour da skwer — ur
wir vezh ! Med ne reomp ket un implij

mad eus hor pinwidigezhiou, a gav din.
J.-P. Roazon-Gwened

Ar beisanted n’int ket mestr na war o
douar na war o froduou na war ar prisiou
a vez merket dezo. N'eo ket ar beisanted
eo a zo da damall : ar gouarnamani eo,
n'en deus politikerezh reizh ebed na war al
labour-douar, na war ar pesketaerezh,
dreistoll ewid re Vreizh. Aes eo d’ar gou-
arnamant, d’an tele, d'ar journaliou plan-
tafi ar bec’h war ar beisanted, lakaad ar
perzh divalaw eus an abadenn war o
c’hein. Ar re a zo kaos deus an distruj a
chom sioul en o ministeriou. Ar vezh war
ar Frafs imperialist, a oar gwerzhah ar-
mou, mes nompas treusfeurmifi madou an
douar. Ar beisanted n'emaint ket da
damall penn-da-benn : re aes ¢ vefe.

POBL VREIZH

Heman n‘ema ket o werzhan POBL VREIZH. med ha lakaet e vefe bet gantan dindan
LE PEUPLE BRETON ! Lennit hardi POBL VREIZH, ha LE PEUPLE BRETON iwe.

kelaouenn drimisieg an Emsav diasezet gant Yann Sohier,
bodet ennan skolaerion ha kelennerion Vreizh a-du gant ur
skol vreizheg ha laik gwirion

Lennit Ar Falz ! Komanantit d"Ar Falz !

AR FALZ, Str. Kan-Ar-Gwez — 29245 PLOURIN-MONTROULES
\_ KRP 430-20 H ROAZON L

D £

AL LIAMM

ar gelaouenn nemeti o roin, 6 gwech ar bloaz
barzhonegou, kontadennod, pennadol a beb sort ha keleier
80 pajenn e peb niverenn - Rener : Ronan Huon
komanant : 50 L - Studierien : 35 L
Tenzorer-merour ;:P. Le Bihan - 16, rue des Fours-a-Chaux
ST.SERVAN 35400 ST..MALO - CCP 5349-06 PARIS J j

En envor da Francois-Louis Saillour

Didostit oll ‘'ta kompagnunezh, deut da selaou an odiafs
Klewit un tieg hag ur merdrieg o-daou o tisput en kadais

An tieg paour gollo e brosess, petra bennag en deus reson
N’eo ket "wid disput deus ar merdrieg, war an deirved okasion

« Chet da zilhad ta merdrieg, mar a fell dit disput ganin
C'hwes ar godron zo ganit-te, me n'hallan ket e andurifi

« C'hwes ar godron zo un dra dilikad da dud a vor, d’an neb e gar
Med nompas ewid ur mab-gast peisant na ra ket med turiellad douar

« Ma ne vez ket turiellet douar, te n'ec’h afe na bara na yod
Me a zo nos-dez o labourad, o c'honid boued dit tremen sod

« Ma "'maout nos-dez o labourad, dindan da dreid e vez kaled
Me zo war ar mor war un tamm planken en danjer bras da ve’ beuzet

« Ma ‘maout war vor war un tamm planken, te ra cheriott mad 'n o listri
Dafsomp ar bal, nem zivertissomp, tremenomp amzer o c'hoari

« Ma ran cheriol mad em listri, me a vez red din paean ker
Daoust a vez din pe kig kefeleg, pe kig klujiri pe kig yer »

(kanet gant ar ¢'hoaresed GOADEG)

#
Disput etre an tieg hag ar merdrieg

Marichal e Kroas ar Born, parres Plouvorn, merzheriet ha lazhet, e-
doug mis Gouere naonteg kant pewar ha daou-ugent, gant an Nazied
milliget.

Ne glewimp kén trous skiltrus da vorzhol
O senin evel ur c’hloc’h, war an annew
E c’hwes vad, krefiv, c’hwerw, nerzhus
Ar c’harn dewet.
Mogedenn wenn ! Skanv evel esafs en ilis
Ruz-tan
O tont eus fornigell ar c'hovel
Evel da dad, eus un houarn loen
Gant da vorzhol, war an annew
Steredennou a dennes.
Kenavo, stourmer kaloneg
Va breur, breur iwe da gement heni
a stourm ewid dieubidigezh hor bro.

Yann Vadezour an Deunv

f

50 Artisant eus Breizh o tiskouez o labouriod

tu kleiz

Da venn ema mab-den ¢ voned ?
Lies e vez gwelet er c’hours-mai, é
tenniii ardreiiv, ¢ voned da stad ar
bleidi. Ema an den é voned da vleiz
ewid an den, e meur a lec’h ag hon
planedenn douar. Buhez un den,
buhez bugale, maouesi, labourision,
beajourion ne dalvont ket kalz a dra
ewid darn a vleidi hon amzer : ped
den kasset d'ar marw, friket, e ti-gar
Bologn diar taol euzhus fachisted an
Itali hag ar Frais ? An tu dehou a
chom e-diabarzh ar sistem demokra-
tel ; ar fachisted a zegass gete lesenn
ar c’hoadou don, heni an tigred, al
leoned, ar bleidi. Mes boud so Stadou
hag a laka ar sistem fachist da lesenn
Stad. Er Chili, en Arjaitin, er Salva-
dor, na boud ne vez ket komzet lies ar
ar journalion ag ar gwad-tud a ruilh
eno, ema ar fachisted e penn an
traou. Beb mis, beb sizhun, bemdez e
weler o rogoni é voned ar washaad...

En tu 'rall d’an tu dehou, hag efv
vil dija, ema rouantelezh ar spont.
Rag dre ar spont an heni ema ar
fachisted é ren. Dre ar spont, ar fu-
suilhou, ar gountell, al lazhaf-tud,
tamm-ha-tamm. En hanw ar Stad. E
mod-se e oa kroget gant Hitler ha
Goebbels.

Ne vern, a ldro darn : n'omp kel
arru er stad-se er Frafs nag er broion
« siviliset ». Nann, en desped da
daoliou feuls ar sponterion en Itali pe
lec’h all. Mes un dra zo alkent : an tu
dehou, lies, a zigor an nor d’ar fachis-
telezh ; d'an imperialism e ra, sur ;
laret en deus an Amerikan Ronald
Reegan e oa mad tre ar pezh o doa
gwraet an Amerikaned er Vietnam ;
memes mod ¢l Marchais pa lar,
arlerc’h Brejnev hag ar-un-dro getoi,
ema mad tre ar pezh ema ar Russed
ec’h ober en Afganistan.

Neuse e-menn ema an tu kleiz kar
d’ar frankis ha da vab-den ?

N’eo ket en Israel, p’ en deus Begin
lakaet Jerusalem da gérbenn peurba-
del ha disrannadus Stad Israel.

N’eo ket e Breizh Veur, a pa weler
Margarit Thatcher ¢ stourm ged he
brec’h dir. Pessort tu kleiz en RFA, a
‘eler an emgann etre paotr ar
s H. Schmidt hag heni an tu
0 mat, Strauss. E-menn ema am-
la zoned an tu kleiz e Bro-Sweden

Nag an
?

POBL

pe er Portugal, pe memes e meur a
Stad eus an Europa gozh.

Nag er Frafs neuse ?

Ar galloud zo krefiv dre aman : ar
re a zo e penn an traou n'o deus ket
da greniii ; delc’her a raont da vont
dezi hardi ged o brec’h galloudus.
Kempenn hag adkempenn a raer, heb
re a reus dre aman e Breizh... Kem-
penn a dalv kass muioc’h-mui a dud
warzu an dilabour pe ar ragretred.
Emaer o tispenn ekonomiezh ar vro,
o tistruj, o lakaad er maes ag ar jeu
ar re vihannaf, ar re wannaf, ar re
goshai. Dre aon rag koll ar plassou-
labour a vez, hag int dister ha bresk,
e chom trankil an darn vrassan a
labourision hon bro.

Biskoazh n'eo bet ken kreisennet,
ken nerzhus, ken efedus an gouarna-
mant diasezet e Paris. Beb sizhun e
vez ul lesenn, un dekred bennag é
strishaad tachenn ar frankis, hag é
lakaad ar groug en-dro da c’houg ar
fulenn goant-se hanwet « Frankis ».

Nerzhus ema an tu dehou gall, dre
m’ema dinerzhet an tu kleiz. Oaet e
hennai e pilhou. Delc’her a ra ar
sach-blew — didruez —, etre Mitter-
rand (pe Rocard) ha Marchais,
delc’her a ra Séguy ged e CGT da
roii dorn dalc’hmad da'r PC, ha
n’heller ket touiifi n’eo ket Maire ec’h
ober kementr’all ged e CFDT, hag ¢é
« roullii » ewid Rocard. Mes ged an
dispenn-se etre re an tu kleiz (ewid
komz heb lakaad re a arliwion, rag
boud so kleiz ha kleiz), na pegen aes
ema d’'ar gouarnamant gober e droiou
kamm ha en desped da veur a daol-
palforsifi, e sav Marianna gwerc’h ha
divlam diar he gwele. En desped da
ziamantou Bokassa, en desped da
emlazhadenn Boulin, en desped d’an
taoliou ganass etrede (Chirac, Debré,
Chaban, Lecanuet, Guichard), en
desped d’ar reus bras a vez e-barzh an
ti-tan (al lestri-kegin stlapet douzh
fass unan pe un arall), en desped da
beb tra, e chom nerzhus ha rog re an
tu dehou, pandeogwir ema gwannoc’h
c’hoazh an tu kleiz, ha pandeogwir
n’en deus hennaii politikerezh newez
ebed da enebifi douzh an heni arall :
oaet eo ar Frans e rouantelezh Hamlet
ma komz Shakespeare anehoii : brein.

Nag amafi e Breizh ? Gwasket

VREIZH

dalc’hmad e kement sort mod. Ged
taolioi nerzhus Peyrefitte, Saunier-
Séité, hag all, ged bresel digor ar
geneiled a-wezharall : bresel digor er
PS ewid goud ged piw e vo douget ar
rosenn goefivet, digor eo etre PCF ha
PS, hennhont e klask, n’eo ket diskar
Giscard, mes diskar ar PS. E-kehid-se
ema labour-douar Breizh hag ar
pesketeraezh anezi en ur stad truezus,
hag e meur a stal-labour, peb unan é
c’houlenn getofi e hunan beteg
pegehid eh on aman c’hoazh ?

Piw e Breizh a harzo douzh Gis-
card ? Mall eo ur sort.

Na boud ema an UDB un « nerzh »
dister, e talc’ho da stourm ha da
zifenn labourision ar vro, hag ar vro
he hunan : difenn ar plassou-labour,
enebifi douzh kaoter vil Plogofv...
D’an 20 a vis Gwengolo, e vo un tolp
bras e Karaes, e kreis ar vro, ewid
lared nann da daol ar marw emaer ¢é
klask reifi da greis Breizh.

Ha mem dar dachenn ar mouezhe-
rezh, e vez hag e vo klewet hanw ag
an UDB. Peder maoues a zougo uhel
baniel Breizh da gefiver mouezherezh
ar senatourion ¢ Kemper d'an 28 ag
ar mis-mai.

An notabled d’an dias ! Plass da
zileuridi ag ur Vreizh emren, sokia-

lour ha dieub. Klewet vo a-wael
mouezh Breizh e Pales Les-Varn
Kemper.

Ha n'eo ket achu. Pandeogwir

n’'eus hanw, ne vez hanw, epad ar
seizh vloaz ma pad ren ar presidant,
namaed a glask ur presidant (sou-
ezhussad un demokratelezh !), e
klasko an UDB moned ar ar renk iwe.
Ema, er ¢’hours-maf, an UDB ¢ tivis
ged dileuridi ar poblou gwasket arall
ag ar Stad C'hwec’hkogn. Kavet he
deus an UDB ur c’handidat : Herrni
Gourmelen an heni vo, mar bez kavet
500 den ¢ karg da sinai a-du ged e
gandidatur. Ma ne vezont ken kavet
— ken vil ha ken yud m’ ema al
lesenn c’hall ar ar poent-se —, kom-
zet e vo bet a-wael, ur wezh ouzh-
penn, a boblou hualet ar Frans, bro
enorus ar frankis mad da c’hoveliiii
chadennou ar sujidigezh.




